Supliches
11a Domënia ia por l'ann Bbb
I n’un nia la vita te nostes mans, mo i l’un tles mans de Chël Bel Dî. 
I podun somené y se porvé te nosta vita, mo le crësce y le garaté stá tla bunté de Dî. 
Insciö orunse surandé nosc laur y nüsc fistidi ala orenté y ala grazia de Chël Bel Dî 
y le perié cun crëta y speranza: Al vëgnes to rëgn, Signur.
1. Fá che la Dlijia de döt le monn y ince nosta comunité
se deures ai debojëgns de nosc tëmp y se lasces mené dal vënt dl Spirit Sant. (chît) 
Porchël periunse: Al vëgnes to rëgn, Signur.
2. Acompagnëia i governanc di stac cun to Spirit, ch'ai chires la pesc tl dialogh 
y rovënes l'economia a bëgn dla tröpa jënt tla meseria y tl respet dla creaziun (chît) 
Porchël periunse: Al vëgnes to rëgn, Signur
3. Dëida i amará y la jënt vedla da ciafé forza tla oraziun y la consolaziun 
che tö i es dlungia y che tö portes a bun fin ci ch’ai n’é nia plü bugn da fá. (chît) 
Porchël periunse: Al vëgnes to rëgn, Signur.
4. I periun por i scolars y i studënc che é tl fá ejams, 
che to Spirit i dëides da desmostré süa buna orenté y sües bunes cualités. (chît) 
Porchël periunse: Al vëgnes to rëgn, Signur.
5. Tl vangele da incö unse aldí che le crësce y le madurí é te tües mans, Signur. 
Scínchesse dis da sorëdl che i paurs pois se fá ite de bun fëgn. (chît) 
Porchël periunse: Al vëgnes to rëgn, Signur.
6. Scinchi la vita deplëgn ai defunc ch’i un conesciü y che á lascé na merscia te nosta vita. 
Toli sö cun bunté te to rëgn. (chît) 
Porchël periunse: Al vëgnes to rëgn, Signur.

A te Signur, Dî de nosta salvëza, te dijunse dilan de döt ci ch’i ciafun fora de tües mans, 
por Gejú Crist, nosc Signur, tl’unité dl Spirit Sant. Amen.
ACLAMAZIUNS - KYRIE
Signur Gejú Crist, tö es le tru che condüj ala vita 






Kyrie eleison / Signur, pieté
Signur Gejú Crist, tö sëntes ite te nos la somënza de tüa parora 






Christe eleison / Crist, pieté
Signur Gejú Crist, tö os che tüa parora portes früt te nos. 






Kyrie eleison / Signur, pieté
